
Inunnut qaratsakkut innarlersimanerup kinguneranik attaveqarnissamut 
ajornakusoortitsisunut qanigisaannullu inuit innarluutillit naapisinneqarnissaannik 
peqataanissamut neqeroorut 
 
Sammisaq:      
Piffissaq:   Sapaatip akunnera 21, ullut 20.-21.-22. maj 2025 
Sumiiffik:   Pissassarfik, Sisimiut  
Peqataasussat:  Katillugit 20 (inuk attaveqarnissamut unamminartitsisoq + qanigisaq 
ataaseq) 
Sullinniakkat:  Inuit qaratsakkut innarlernerup kinguneranik attaveqarnissamut 

ajornakusoortitsisut taakkulu qanigisaat.   
Qinnuteqarfissamut killerititaq:  Kingusinnerpaamik 10. april 2026  
Mailerfissaq:   pissassarfik@nanoq.gl 
Naapisitsineq:  Kalaallisut ingerlanneqassaaq  
Akit:  Naapisitsineq, angalaneq ineqarneq aamma nerisaqarneq akeqanngillat 
 

 
Inuit innarluutilinnik naapisitsineq nuna tamakkerlugu innuttaasunut neqeroorutaavoq. 
 
Nassuiaat:  
 
Qaratsakkut innarlernerup (ass. Qaratsami taqakkut milikartoorneq, qaratsakkut aanaartoorneq 
aamma ajoqusernerup kinguneranik kingunerlutitsineq) kingorna attaveqarnermut 
ajornakusoortitsilerneq eqqugaasumuinnaanngitsoq aammali ilaqutaasunut, kammalaataasunut 
aamma avatangiisaaniittunut sunniisarpoq. Oqalussinnaarpianngikkaanni, oqaatiginiakkat 
eqqaajuminaassinnaagaangata, oeqaaseqatigiinnik taasineq ajornarpat imaluunniit allat qanoq 
oqalunnersut paasiuminaatsikkaanni annerusumik minnerusumilluunniit attaveqaqatigiinneq 
ajornarsisarpoq. Amerlanertigut angerlarsimaffimmi angerlarsimaffiullu avataani suliassanut 
akisussaaffik annertooq qanigisaasup attaveqarnermut unamminartitsisoq sinnerlugu 
paarilertarpaa, taamaalilluni ilaqutariit kammagiillu inuunermi inissisimanerat allanngorlunilu 
unammillerneqartarpoq.   
 
Naapeqatigiinnermi qaratsakkut innarlernermi suut attaveqarnissamut ajornakusoortitsilersarnersut 
qanorlu taakku sungiusarneq aqqutigalugu pitsanngorsarsinnaanersut ilisimasaqarfigilissavasi. 
Attaveqarnermut ajornakusoortitsinerit inuttut inissisimanermut peqatigiissinnaanermullu qanoq 
sunniisarnersut aamma iserfigissavarput. Ilanngullugu inuit attaveqarnermut ajornakusoortitsisut 
taakkulu qanigisaat sakkussanik tamarmiullutik atorsinnaasaannik, attaveqarneq 
ajornakusooraluartoq pitsanngorsarniarlugu sungiusaatissaannik tunineqassapput.   
 
Audiologopæd Jytte Isaksen suleqatigalugu naapisitsineq ingerlanneqassaaq  
 
Qinnuteqarneq:  
Naapeqatigiisitsinermut peqataarusukkuit, sullissisut aqqutigalugu qinnuteqassaatit. 
 
Qinnuteqarsimasunut akissuteqarneq: 
Qinnuteqarfissamut killerititap qaangiunneranit sapaatip akunnera ataaseq qaangiuppat 
uterfigineqassaatit. 
 
Angalaneq, ineqarneq, nerisaqarneq, ullormusiat aamma akiligassat: 
Naapinneq, angalaneq aamma ineqarneq akeqanngillat. 

Angalaneq aamma billetsi: 
Illoqarfiup avataanit peqataasussat naapinnissap aallartinnissaanut ulloq ataaseq sioqqullugu 
tikissapput, naapisitsinerlu naammassippat aqaguani aallassallutik. Timmisartup angallassinera 
apeqqutaalluni ullut taaneqartut allanngorsinnaapput. 
 
Malugiuk: Billetsit akikinnerpaat atorneqassammata eqqumaffigeqquneqarpoq, taamaattumik 
utertinneqarsinnaanngillat. Deltagere, der annullerer SKAL dokumenterer med lægeerklæring eller 
ændrer allerede bekræftede reservationer, skal arbejdsgiver dække Pissassarfiks udgifter.  
 
Ineqarneq: 
SØMA 
 
Nerisaqarneq:  
Ulluni naapisitsiffiusuni peqataasunut Pissassarfik unikkallarfinni ulloqeqqasiornermilu 
nerisaqartitsissaaq. Ullaakkorsiorneq SØMA-mi najugaqartunut ilaareerpoq. Unnukkorsiorneq 
Pissassarfiup akisussaaffiginngilaa. 
 
Ullormusiat akiligassallu:  
Tapersersortit akissarsiaat ullormusiassaallu pisortaasa akisussaaffigaat. Inuit innarluutillit 
tapersersorneqarnissaannut Inatsisartut inatsisaat nr. 13 12. Juuni 2029-imeersoq §56-mi 
maleruagassat malillugit ingiallortit sulinermut atatillugu aningaasarsianut annaasanut 
taarsiissutissanik nammineq kommunerisamut qinnuteqarsinnaapput. Sulinermut atatillugu 
aningaasarsianut annaasanut taarsiissutissanik qinnuteqarnissamut ilitsersuut qupperneq 
kingullermi takuuk.  
Malugiuk: Ingiallortaanermut atatillugu sulinermut atatillugu aningaasarsianut annaasunut 
taarsiissutissanik qinnuteqartut ilai malittarisassat atuuttut malillugit itigartinneqarsinnaapput.   
 
 
 
Sumiiffimmi timmisartoqarfimmit sumunngarfissamut taxarnermut allanullu, assersuutigalugu 
errorsinermut akiligassat Pissassarfiup akisussaaffiginngilai. 
 
 
Apeqqutissaqaruit attaveqarfissat:  

E-mail: pissassarfik@nanoq.gl  
Oqarasuaat: 34 50 70 

Sulinermut atatillugu aningaasarsianut 
annaasanut taarsiissutissanik 
qinnuteqarnissamut ilitsersuut 

 
 

Qanigisat inummut qaratsakkut innalernerup kingorna attaveqarnermut ajornakusoortitsisumut 
naapisitsinermi ingiallortitut peqataasut, peqataanermi isertitanik annaasaqarneq 
uppernarsaateqarpat, namminneq kommunerisamut sulinermut atatillugu aningaasarsianut 
annaasanut taarsiissutissanik qinnuteqarsinnaapput. 

 
Inuit innarluutillit tapersersorneqarnissaannut Inatsisartut inatsisaat nr. 13 12. Juuni 2029-
imeersoq §56-mi maleruagassat malillugit ingiallortit sulinermut atatillugu aningaasarsianut 
annaasanut taarsiivigineqarsinnaapput. Ingiallortip atorfeqarnissaa piumasaqaataavoq, 
tassunngalu atatillugu naapisitsinermi peqataanerup akissarsianik annaasaqaateqarfeqarnera 
aamma uppernarsarsinnaassaaq. Qinnuteqaat nammineq kommunerisami inunnik 
isumaginnittoqarfimmut nassiunneqassaaq. Kommuni qinnuteqaatit ataasiakkaarlugit tamatigut 
immikkut tigussaasumik nalilersuisarpoq. sulinermut atatillugu aningaasarsianut annaasanut 
taarsiineq nammineq ingerlasuunngilaq. 

 
Sullissinermut atatillugu kommuni tulliuttunik uppernarsaatinik piumasaqaateqarsinnaavoq: 

• atorfinitsitaanermut atuuttut aamma aningaasarsiat allagartaat, 
• akissarsianik annaasaqarnermut uppernarsaat (ass. Pisortamit oqaaseqaat), 
• inuit innarluutilinnik naapisitsinermi peqataanermut uppernarsaat. 
•  

 
Peqataanermut uppernarsaammik qinnuteqartoqarneratigut Pissassarfik tunniussisinnaavoq, 
sulinermut atatillugu aningaasarsianut annaasanut taarsiissutissat pillugit sullissineq aamma 
aalajangiineq ajorpoq.                                                                                                            
Peqataasoq ilaatigut sulinermut atatillugu aningaasarsianut annaasanut 
taarsiissuteqarfigineqarnissaq pillugu apeqqutissaqaruni, nammineq kommunerisamut 
saaffiginnissuteqassaaq.  

